
  مقاطع الاستعداد لرمضان

  ظبط أساسياتك | " لو لسه ماستعديتش لرمضان يبقى الكلام ده ليك " | د . حازم شومان

  حازم شومان


  
  كيف استعد لرمضان؟ استعد لرمضان؟ طبعا ان انا اصوم وقوم. رمضان انتم بتقولوا ايه ؟ يا عم بس بالراحة بس. انت دلوقتي لو انت طالب في ونمت راحت عليك نومة صحيت الساعة ستة الصبح. وامتحان الساعة تسعة الصبح هتعمل ايه ؟ اول حاجة زاكر. مش هينفع ما تزاكرش

  فاكر ايه؟ الاسئلة المهمة اوي. الاساسيات. يبقى هو ده القصة. هو ده بالزبط كده. انت راجل نايم. المفروض الاستعداد لرمضان بيبدأ واحد شوال. على فكرة مسلسلات رمضان اللي بعد الجاي

  عشان بس ما تفتكرش ان انا بقول كلام وهمي. اهل الدنيا الوقتي مش في مسلسلات رمضان دا دا دي خلصت من سبع شهور وست شهور. دا هم دلوقتي في مسلسلات رمضان اللي بعده. طب انا

  ما قدرتش استعد لرمضان. ها هتعمل ايه ؟ هتزبط الاساسيات. انت زيك زي نام متأخر صحي قبل الامتحان. هتزبط الاساسيات. مش اول ما يلا الصيام صيام وقيام ايه بس؟ يا ابني هو اول ما هاطلع هاطلع للدور العاشر! هو اول يا عم انت ما عندكش اساس! حبيب قلبي! حبيبي ده انت لسة كتكوت صغير

  في تانية ابتدائي. انت مين اللي وهمك انك انت في الجامعة زي اختنا اللي بتقول انا طلعت في رجب قمت واقعة في شعبان وانا الوقتي محبطة ومش عارف اعمل ايه. لانك انت مش فاهمة

  مرحلتك ومش راضية تقبلي حقيقة مرحلتك. يا بنتي انت ما بتوتريش قبل ما بتنامي. انت يا بنتي ما بتصليش ضحى بصفة مستمرة. يا بنتي انت السنن دي رواتب رايحة يا بنتي انت تكبيرة الاحرام الصلاة على وقتها عندك دي حاجة مش موجودة اصلا. لو عملتيها مرة خامسة صلاة الفجر عندك اخبارها ايه

  حتى جلستين ضحى في الاسبوع فاول ما جيت بقى استعد انا هاستعد لمستوى الجامعة. ها هتستعد بايه ؟ حبيبي بقى الكتكوت بتاع تانية ابتدائي هيجيب الكيمياء والفيزياء والاحياء ويستعد بها لرمضان. هتقع على طول طبعا. هقوم الليل مش مستواك. ما انتاش قد الكلام اللي انت بتعمله ده. انت بتحطمني يا

  انا مش بحطمك انا بواجهك بحقيقتك. انا بواجهك انك انت اقل من انك انت تبدأ البداية دي. يعني ما اعبدش يا عم اعبد. يا عم قطع سجاجين الصلاة بس زبط لي الاساسيات واعرف ان ده الحد الادنى والخط الاحمر. ولما تنطلق انطلق انما لما يجي لك كرمب تاني يوم اعرف ان عندك خط احمر ما انتش هتقل عليه. ده برنامج

  استعداد لرمضان كمبيوتر قبل ما بينام وبيصلي ركعتين ضحى وبيقعد مسلا مرتين في الاسبوع جلسة ضحى وعنده نص ساعة قيام ليل محافظ عليها تلات او اربع مرات في اسبوع نص ساعة وبيصلي تكبيرة الاحرام فضل ومنة الله محافز عليها وعنده سنن الرواتب الاتناشر ركعة تحافز عليهم وبيقول في الصباح والمساء

  زكرين ازكار الصباح ومساء اتنين بس. وبعد الصلاة بيقعد اربعين سانية في مكانه ما يتنططش. العفاريت ما اتنططوش. بعد الصلاة ايده على جزمته عايزة برة المسجد اربعين سانية يقول زكرين اتنين بس بس وبيصوم يوم في الاسبوع وما فيش مانع ان هو بيصوم تلتاشر واربعتاشر وخمستاشر

  طب بس اه يعني يعني هو بقى وطاقته في النقطة دي. انا عندي ده بطل. درجة وورد القرآن بتاعه ربع في اليوم دعاء في اوراد سابتة. انا بالنسبة لي ده انسان مأسس حياته صح. ده كل شهر هيزيد عنده نقطة. بعد اربع خمس سنين ده هيبقى راجل في العبادة

  هتلاقي نص ساعة قيام بقت اكتر وهتلاقي الصيام بقى اكتر وقتها ليه؟ لانه بدأ صح وقاعد يعلي ترقي تدريجي لحد ما يوصل لمستوى عالي. انا مش عايزك توصل دلوقتي يا اخي

  عم خلينا نصبر مع بعض خمس سنين خلينا نصبر مع بعض عشر سنين يا عم انت مستعجل ليه؟ ما تبص للي ملتزمين بقى لهم عشر سنين وصلوا لايه اللي بقى لهم خمستاشر سنة هتتقهر. عملوا ايه! انت مستعجل! لو مت وانت بتقرا ربع القرآن في اليوم هتعامل معاملة اللي وصل لنهاية

  المهم تموت على الطريق. عايزك تفهم ازاي تتقي. الكلام ده مش تحبيطي ولا تزبيطي. الكلام ده تعقيلي. لان للاسف معلش ما تزعلش مني للمرة المية هو ده حقيقة مستواك. هو ده حقيقة مستوانا كلنا. لما تزبط وتسبت انك راجل في الاساسيات. تعالوا نعلي مع بعض واحدة واحدة

